
9. 10. Kap.
319
Evangelium.






40 Ja pharisæalaǯak, guđek su lut legje, gulle dam, ja si celkke sunji: læpgo migis maida čalmetæmek?

41 Jesus sigjidi celki: jos čalmetæmek di læidek, de suddotæmek di læidek: mutto dal di cælkkebættet: mi oaidnep; de damditti bisso din suddodek.



10. Kapittal.




1 Duođai, duođai mon digjidi cælkam: gutte i mana uvsa raige mield savcai goattai, mutto ærra saje bagjel goargŋo, son suol læ ja rievar.

2 Mutto gutte uvsa raige mield sisa manna, savcaid gæčče læ.

3 Su ouddi lækast uvsagæčče, ja savcak gullek su jena; ja savcaides son nabmalassi ravkka, ja daid olgus doalvvo.

4 Ja go olgus vuojetam son læ su ječas savcaid, de dai audast son manna; ja savcak čuvvuk su, dastgo si dovddek su jena.

5 Mutto amas olbmu æi si čuovo, mutto bataraddek su audast erit, dastgo æi si dovda amas olbmu jena.

6 Dam værdadusa celki Jesus sigjidi: mutto æi si arvedam, mi dat læi, maid son sigjidi sarnoi.

7 Damditti celki Jesus fastain sigjidi: duođai, duođai digjidi cælkam: mon savcai ufsa læm.

8 Buokak, guđek muo auddal boattam læk, suollagak ja rievvarak læk, mutto savcak æi gullam sin.

9 Mon læm ufsa: jos guttege muo boft sisa-

